2004KO URRIAREN 25EKO GOBERNU BILKURA
=======================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

HERRILAN, GARRAIO ETA KOMUNIKAZIO DEPARTAMENTUA

==================================================

Xabierrera sartzeko errepide berriaren obrak eta lan osagarriak eraikitzeko proiektuaren erredakzioa kontratatzea onetsi da
_________________________________________________________________



Gobernuak baimena eman dio Herrilan, Garraio eta Komunikazio kontseilariari kontratu bat egin dezan, 2.300.000 euroko gehienezko gastuarekin, Xabierrera sartzeko errepidearen obrak eta lan osagarriak eraikitzeko proiektuaren erredakzioa egiteko. Lanak bukatzeko epea 2005eko urriaren 31an amaituko da.


Zehatz-mehatz, trazadura berriko errepidearen proiektuak lotuko ditu Zangoza-Esa NA-5410 errepidea, Xabierko Gazteluko sarbidearen inguruetatik, eta NA-5411 errepidearen bukaera, alegia, Xabierko sarbidea. Errepidea 1.200 metro luze izanen ditu, biribilguneak eta berauetatik dauden errepideekin egiten diren loturak kontuan eduki gabe. Aipatu errepidearen sekzio motak 8 metroko plataforma izanen du gehi 0,50 metroko berma lubeta aldean. Horri gehitu behar zaio hormigoizko areka zapalgarria, 0,90 metroko horma-atalekoa, lur-erauzketa aldean. Aparkaleku nagusiko sarbidean 3,5 metroko errei zentrala izanen da ezkerrerako birak konpontzeko, eta aparkatzeko bi alderdi: bata 12 ibilgailuetarako, eskuin aldean kokatuta dagoen zabalgunearen sarreran; eta bestea (nagusia) aurkeztutako proiektuak adierazten duen tokian (10 autobus eta 150 auto). Aparkaleku nagusia 2 metroko zabaleko espaloi perimetralak inguratuta egonen da eta aterpe eta jatetxe alderdirako sarbide zuzena izanen du zerbitzuko ibilgailu eta oinezkoendako.


Biribilguneek 34 metroko barneko diametroa izanen dute eta 7 metroko galtzada. Biribilgune barrenean gutxienez metro bateko espaloia izanen da. Irlatxo biribilaren gainerakoa landaketa bidez amaituko da eta horretarako beharrezkoa da ur-hartunea egina uztea. Biribilgune itxien eraikuntza proiektuak argiztapena ere aurreikusi beharko du.


Errepide berriarekin batera, zenbait lan osagarri eginen dira: 1. landaren sendotzea; NA-5411 errepidearen egokitzea (Xabierko sarbidea); eta NA-5410 errepidearen egokitze eta sendotzea (Zangoza-Esa).

NEKAZARITZA, ABELTZAINTZA ETA ELIKADURA DEPARTAMENTUA

=======================================================


Gobernuak dirulaguntzen araubide berria onetsi du iraileko uholdeek nekazaritzako egituretan eragindako kalteak eta nekazaritzako ustiategietan izandako errenta galerak konpentsatzeko
_________________________________________________________________



Nafarroako Gobernuak Foru Dekretu bat onetsi du dirulaguntzen araubide berria ezartzen duena iraileko uholdeek nekazaritzako egituretan eragindako kalte materialak eta nekazaritzako ustiategietan izandako errenta galerak konpentsatzeko.


Orokorrean, Foru Dekretuak ezartzen dituen dirulaguntzen onuradunak izateko, nekazaritzako ustiategiek Nafarroako Nekazaritzako Ustiategien Erregistroan erregistratuta egon beharko dute dirulaguntza eman aurretik eta beren zerga-betebeharrek beteta egon behar dute. Halere, errenta galerak konpentsatzeko dirulaguntzen kasuan, bakarrik ematen ahalko zaizkie titulu nagusiko nekazariei eta lehentasunezko nekazaritzako ustiategi elkartuei, baldin eta 2004ko irailaren 8an Nafarroako Nekazaritzako Ustiategien Erregistroan erregistratuta bazeuden.

Edozein modutan ere, dirulaguntzak Nafarroako Foru Erkidegoaren barreneko lurraldean izandako kalteengatik baino ez dira jasoko.

INDUSTRIA ETA TEKNOLOGIA, MERKATARITZA ETA LAN DEPARTAMENTUA

==============================================================


1,17 euroko hainbat urtetarako gastu onetsi da ikerkuntza, garapen eta berrikuntza proiektuetarako dirulaguntzen zain dauden eskaerak tramitatzeko
_________________________________________________________________


Nafarroako Gobernuak 1,17 euroko hainbat urtetarako gastua onetsi du ikerkuntza, garapen eta berrikuntza proiektuetarako dirulaguntzen zain dauden eskaerak tramitatzeko. Gastu hau eginen da 2005. urtetik eta 2012. urtera bitarteko aurrekontuen kargura.


Dirulaguntza erabiliko dira I+G+i proiektuak garatzeko enpresek sinatu dituzten maileguen interesen hobariak finantzatzeko. Gastu konpromisoa 2011. urtera arte ezarri da bi arrazoirengatik: I+G+i enpresa-proiektuen batezbesteko iraupena bi eta lau urte bitartekoa delako; eta maileguen amortizazio epea 7 urtekoa delako.

EKONOMIA ETA OGASUN DEPARTAMENTUA
=====================================

Nafarroako Telekomunikazioen Kontseilu Aholku-emailearen osaketa berria onetsi du Nafarroako Gobernuak
_________________________________________________________________


Nafarroako Gobernuak aldatu du gaurko bilkuran maiatzaren 17ko 168/1999 Foru dekretua, Nafarroako Telekomunikazioen Kontseilu Aholku-emailea arautzen duena, organo honen osaketan aldaketak egiteko helburuz.

Aurreko erabakiari lotuta, Nafarroako Gobernuak beste erabaki bat hartu du gaur Informazio Gizartearen Departamentuarteko Batzordearen osaketa aldatzeko. Batzorde honen eginkizuna da koordinatzea Foru Administrazioaren telekomunikazio arloko politikak.


Gaur onetsiriko arauaren arabera, Telekomunikazioen Kontseilu Aholku-emailearean buru Ekonomia eta Ogasun kontseilaria izanen da eta haren zuzendariordea Informazio Gizarterako zuzendari nagusia. Idazkari lanetan Ekonomia eta Ogasun Departamentuko funtzionario bat arituko da eta hitza bai baina botorik ez du izanen.


Kideen artean, lau Foru Erkidegoko Administrazioek izendatuko ditu, eta horietako bat izanen da Informazio Gizartearen Sustapen eta Telekomunikazioen Zerbitzuko burua, eta gainerakoek ondoko departamentu hauek ordezkatuko dituzte: Ekonomia eta Ogasuna; Industria eta Teknologia, merkataritza eta lan; eta Ingurumen, Lurraldearen Antolamendu eta Etxebizitza.


Gainerako kideak honako erakunde hauek ordezkatuko dituzte: Merkataritza eta Industria Ganbara; Nafarroako Industriaren Elkartea, Nafarroako Udalerri eta Kontzejuen Federazioa; Nafarroako Unibertsitate Publikoa, Nafarroako Unibertsitatea; Zientzia eta Teknologia Ministerioko Probintziako Telekomunikazio Ikuskaritzaren Buruzagitza; Nafarroako Ikus-entzunezkoen Kontseilua; Nafarroako Telekomunikazio Injineruen Elkartea; Nafarroako ordezkaritza handien duten sindikatuak; ordezkaritza handien duen enpresarien elkartea; ordezkaritza handien duen kontsumitzaileen elkartea; eta Nafarroan Telekomunikazio zerbitzuak ematen dituzten enpresak.
Departamentuarteko batzordea


Gaurko bilkuran ere, Nafarroako Gobernuak aldatu du Informazio Gizartearen Departamentuarteko Batzordearen osaketa. Batzorde hau Foru Erkidegoko Administrazioaren koordinazio organoa da telekomunikazio arloan egiten diren jardueretarako.


Gaur onetsiriko araubidearen arabera, Batzordearen burua Ekonomia eta Ogasun kontseilaria izanen da eta haren buruordea Informazio Gizarterako zuzendari nagusia. Kideen artean izanen dira Gobernuko Departamentuetako ordezkari bana, eta idazkari lanetan Gizarte Informazioaren Sustapen eta Telekomunikazioen Zerbitzuko zuzendaria arituko da.

LEHENDAKARITZA, JUSTIZIA ETA BARNE DEPARTAMENTUA
==================================================


Administrazioak eta  CCOO eta UGT sindikatuek lan kontratuko langileendako sinatu zuten hitzarmen kolektiboa onetsi da

_________________________________________________________________


Administrazioak eta CCOO eta UGT sindikatuek lan kontratuko langileendako sinatu zuten hitzarmen kolektiboa onetsi du Nafarroako Gobernuak eta hitzarmen horri banaka atxikitzeko prozedura ezarri.


2004. eta 2005. urteetarako lan kontratuko langileendako hitzarmen kolektiboan sartu dira,a alde batetik, ekainaren 30ean onetsi zen funtzionarioendako Hitzarmenaren eduki berberak aplikazio komuneko den guztian, eta beste aldetik lan kontratuko langileen kolektibo berariazkoei zuzenduriko aspektu zehatzak.
TOKI ADMINISTRAZIO DEPARTAMENTUA

==================================

Iberoko Kontzejuko Batzorde Kudeatzaileko kideak izendatu dira

_________________________________________________________________


Gobernuak Foru Dekretu bat onetsi du ondoko lagun hauek Iberoko Kontzejuko Batzorde Kudeatzaileko kide izendatzen dituena: José Antonio Mauleón Imaz, Miguel Mª García Astrain eta Luis Mª Zubiri Anozibar.

Izendapenak
_________________________________________________________________


Nafarroako Gobernuak ondoko izendapen hauek onetsi ditu:

· Salvador del Pino López, Ehiza eta Arrantzaren Ataleko burua, Ingurumen, Lurraldearen Antolamendu eta Etxebizitza Departamentuan.

· Salomé Hernando Chicote, Planifikazio eta Dirulaguntzen Ataleko burua, Ingurumen, Lurraldearen Antolamendu eta Etxebizitza Departamentuan.
· José Miguel Olcoz Amátriain, Kalitate eta Programa eta Instalakuntzen Ikuskapenaren Ataleko burua, Ingurumen, Lurraldearen Antolamendu eta Etxebizitza Departamentuan.

